
Sjónvarpið hjá Kringvarp­
inum hevur koyrt hart á 
Tórshavnar kommunu í sam­
bandi við eitt byggimál – har 
kommunan sambært sjón­
varpinum hevur góðkent 
vindeygu, sum ikki liva upp 
til brunatrygdina. Býráðið 
afturvísir hesum.

Í degi og viku fríggja­
kvøldið gjørdi sjónvarpið 
aftur nógv burtur úr – eis­
ini við grafikki. Men tey í 
sjónvarpinum halda op­
inbært, at tað bara eru 12 

býráðslimir í Havn. Men har 
eru altso 13, eins og tað hevur 
verið seinasta mansaldurin. 

Spurningurin er so, hví tey 
gloymdu sín egna starvsfel­
aga, Jógvan Arge...?

Um vikuskiftið hava vit sæð ein pol­
itiskan glantrileik av tí aðru verð. 
Leiðarin í heimsins størsta einaveldi 
hevur vitjað í kongaríkinum, og tað 
mátti hátíðarhaldast við promt og 
pragt við drotning og løgmanni 
í føroyskum búna, sum vónar at 
skapa onkrur kinversk sambond.

Tíðindafundur var eingin, har 
donsku miðlarnir sluppu at seta 
viðkomandi spurningar, sum til 
dømis um Hu Jintao heldur tað 
vera í fínasta ordan, at øll politisk 
mótstøða brutalt verður bard niður 
í Kina, har fólk verða send í arbeiðs­
legur og fongsul. Miðlarnir kundu 
eisini spurt, um tað er virðiligt, at 
tíggjutúsundavís av fólki verða 
avrættað hvørt ár í Kina. Ella um 

kinverjar kundu hugsað sær eina 
frælsa pressu, sum hana, vit kenna 
í vesturheiminum. Ella spurt Hu 
Jintao, hvat hann heldur verða gal­
ið við trúarfrælsi, ella hvussu hann 
kundi hugsað sær at hjálpt kúgaðu 
tibetanarunum. 

Eisini kundu miðlanir spurt Hu 
Jintao, hvat hann ætlar sær at gera 
fyri, at Kina skal liva upp til manna­
rættindi. Ella hvussu við umhvørv­
inum?  Kina dálkar illa, men heldur 
alt loyniligt. Nær man Hu Jintao 
ætlar sær at greiða frá hesum, so 
farast kann undir at bøta skaðan?

Men nei. Tað hevði verið for 
óbehagilgt fyri Helle Thorning-
Schimidt og øll hini, um pressan 
fór at seta naskar spurningar. So 

er lættari als ongar spurningar at 
seta. 

Helle Thorning-Schmidt segði 
eftir fundin, at hon als ikki var í 
floyalshandskum.

– Tað er ikki soleiðis, at vit ikki 
tora at siga okkara hugsan við kin­
verjar. Vit hava hesar tríggjar dag­
arnar stríðst fyri at tryggja donsk 
búskaparlig áhugamál – men eisini 
okkara hugsan um mannarættindi. 
Tað er ikki so, at vit ikki tora at siga 
okkara hugsan við kinverjar, segði 
Helle Thorning-Schmidt leygar­
dagin.

Og til spurningin um, hví hon 
ikki sigur tað akkurát sum tað er 
við Hu Jintao, so svaraði hon, at 
um Danmark vil siga kinverjum 

sína hugsan um mannarættindini, 
so ger Danmark tað best við dialogi 
við kinverjar...

Soleiðis svarar ein politikari... 

Veruleikin er, at danir – og føroy­
ingar og øll onnur – leggja seg sker­
fløt fyri kapitalinum í Kina. At tað 
so hesaferð eru tað, sum vit fyrr 
kallaðu »kommunistisk bølmenni«, 
sum leggja sektin á mannarættindi 
og fólkaræði, tað hevur ongan týdn­
ing – um føroyingar kunnu selja 
kinverjum laks, og danir kunnu 
selja teimum hitapumpur og termo­
statar. 

Pengar lukta ikki. Heldur ikki 
um teir koma frá kúgandi komm­
unistiskum einræðisharrum...

Mannarættindi í Kina hava 
ikki stóran politiskan áhuga

Hendan Kalvan fekk Magni 
Blástein í Vestmannasundi í 
gjár. Kalvin tók eitt sílaflak 
á dorg.

Tað tók eina góða løtu 
hjá Magna at møða fiskin, 
men aftaná tvey »útløb«, 

gav hann seg og kom upp.
Kalvin var 186 cm langur 

og vigaði 80,4 kg.
– Hettar er sostatt nýtt 

føroyskt met í Kalva, skrivar 
fiska.fo

Nýtt føroyskt met: 
Kalvi við tráðu

Skerfløt fyri kapitalinum

Fríggjadagin var móttøka í 
Áarstovu í sambandi við at 
nýggja instrumentalfløgan 
hjá Beintu Háberg Jacobsen 
kom út.  

Talan er um eina fløgu, har 
Beinta spælir egin løg, gosp­
elløg og klassiskan tónleik á 
klaveri. Jákup Zachariassen 
hevur framleitt fløguna – og 
saman við føroyskum og ís­
lendskum tónleikarum eru 
fleiri ymisk ljóðfør við á 
fløguni við tilsamans 17 fjøl­
broyttum løgum. 

Beinta hevur spælt í 
mong ár, og er hon kend fyri 
sítt góða klaverspæl. Á mót­
tøkuni komu nógv fólk á gátt, 

og nógvar fløgur vórðu seld­
ar. Fløgan er at fáa í handlu­
num.

Fløgan hjá Beintu komin út

Sjónvarpið gloymdi Jógvan Arge

Skugga­
boksing 
í Degi og 
Viku
Ingibjørg Berg
kjak á síðu 10

Jørgen 
sigur 

ósatt   
Eyðgunn samuelsen

Beinta Háberg Jacobsen 
hevði móttøku í sambandi 

við nýggju fløguna í 
Áarstovu fríggjadagin


